Тақырыбы:  3.  БІЛІМ -  АҚИҚАТ БАСТАУЫ 
Мақсаты:  балаларға  «білім»   құндылықтары туралы түсінік беру;
Міндеттері:
1. білімнің адам өміріндегі маңыздылығын түсіндіру;
1. білімге, оқуға қызығушылықтарын арттыру;
1. жақсы оқуға, еңбексүйгіштікке тәрбиелеу;
Сабақ түрі: аралас
Қолданылған әдіс: сұрақ- жауап,  әңгіме
Қолданылған көрнекілік: оқулық,  дәптер 
Сабақ барысы:
1. ұйымдастыру кезеңі
1. өтілген сабақты пысықтау барысында үй тапсырмасын сұрау
1. жаңа сабақты түсіндіру
Шаттық шеңері
Балалар шаттық шеңберін құра отырып, «Кел, балалар, оқылық!» атты
 Ы. Алтынсариннің өлеңін жатқа оқу. 

Кел, балалар, оқылық!
Ы. Алтынсарин
Кел, балалар, оқылық,
Оқығанды көңілге
Ықыласпен тоқылық!
Оқысаңыз балалар, 
Шамнан шырақ жағылар.
Тілегенің алдыңнан,
Іздемей – ақ табылар.
Сиса көйлек үстіңде,
Тоқуменен табылған,
Сауысқанның тамағы,
Шоқуменен  табылған...
Өнер, білім бәріде
Оқуменен табылған.
Әңгімелесу
1. Білім адамға не үшін қажет?
1. «Оқу инемен құдық қазғандай» дегенді қалай түсінесіздер?
Мәтінмен жұмыс
	Оқушыларға білімнің адам  өміріндегі мәнін ұғындыру мақсатында әңгімелеу жұмысы төмендегіше жүргізіледі. Оқулықтан Д. Матайқызының «Білім мен байлық» атты мәтінін мұғалім оқып береді, содан кейін бір оқушы әңгімелеп береді.
Дәптермен жұмыс  
	Ұсынылған әңгіме мазмұны бойынша оқушылардың пікірін білу мақсатында дәптердегі тапсырма орындалады. 
	Мұғалім тапсырманы орындау жолын түсіндіреді.
1. Дәптердегі тапсырмада берілген «Білім және байлық» кестесін әңгіме мәтіні  бойынша білімнің байлықтан артықшылығын тауып жазыңдар. Күтілетін жауаптар: 
	Білім: сені бағады, досыіды көбейтеді, жұмсағанмен азаймайды, іріп – шірімейді,бүлінбейді, жан дүниеңді байытады, ел құрмет тұтады.
	Байлық: сен бағасың, дұшпаныңды арттырады, азаяды, жойылады, көзқарасыңды шектейді.

Дәйексөз
		Өнер, білім бәріде, оқуменен табылған.
Ы. Алтынсарин
   Дәйексөз мағынасын қалай түсінесіңдер?
Тапсырма
Мақал – мәтелдердегі  көп нүктенің орнына тиісті сөздерді қойып,  жалғастыру.
Оқу  - білім...,
Білім- өмір...,
Оқу ... құдық қазғандай
Білімдіге дүние...
Оқымасаң ... жоқ.
Білекті... жығар,
Білімді... жығар.
Керекті сөздер: бұлағы, бірді, инемен, шырағы, жарық, мыңды, білім.
Тыныштық сәті
1. Балалар денелеріңді түзу ұстап, бастарыңды жоғары көтеріп, ыңғайланып отырыңдар. Көздеріңді жұмсаңдар да болады. Ауаны терең жұтып, еркін тыныстаңдар. Денелеріңді бос ұстап, айналадағы барлық тіршілік иесі сендерді аялап, қоршап, қамқор болып жатқанын сезініңдер. Тұла бойларың жақсылыққа, махабатқа толғанын сезініңдер. Осылайша екі минуттай отырыңдар.
Жаттығу – ойлану
	Тақтаға сызбаны жазып қою, әр оқушы өзінің алдында тұрған ақ параққа  жазып, (ойын,  білім, байлық, еңбек)  оған өмірдегі маңыздылығына ұарай көрсетеді.
	Көк – уақытша
		Қызыл – аса маңызды 
			Жасыл – балалық шақта ғана керек
				Қоңыр – үнемі қажет
Ойын «Алғырлар» мен «Білгірлер»
	Оқушылар білім туралы мақал  - мәтелдер білу мақсатында, сынып оқушыларын екі топқа бөліп,  жарыстыру.  
	Тапсырма: бір топ білім туралы мақал- мәтел айтса, екінші топ жалғастыру керек.
1.  Ақыл - тозбайтын тон... (Білім-  таусылмайтын кен).
1. Білімдіге дүние жарық... ( Білімсіздің күні- ғаріп)
1. Білім-  арзан... ( Білу- қымбат)  т.б.
Тапсырма
Жұмбақтарда айтылған ойдың мәнін ұғынып, шешуін табу.
1. 	Аппақ дала, қара – нан,
      	Сепкен дәнін   түсінуге жараған.   	 (Әріптер)
1. 	Жапанда бір нәрсе бар аузы жабық,
     	Ашылар мезгілінде бауырын жазып.
     	Ішінде толып жатқан қазына бар,
    	 Қорек қып пайдаланар тамам халық.  	(Кітап)
1. 	Ұзын, ұзын, ұзын жол,
     	Ұшына жеткен бар ма екен?
	Түбі терең, қара су,
	Түбіне жеткен бар ма екен?
	Түбіне жетіп сол судың,
	Қанып ішкен бар ма екен? 			(Оқу)
Қорытындылау
1. Міне балалар, білімнің адам өміріндегі маңыздылығын түсіндік. Білім оқу арқылы жинақталады.  Білім арқылы өмірдің ақиқатына көз жеткізесің. өйткені білім- ақиқат бастауы.
Үйге тапсырма 
Оқушылар «Білімді адамның» сұлбасын құрастыру.

 (
БІЛІМДІ АДАМ
)

Жүректен жүрекке
	 Оқушылар шеңбер құрып, бір – біріне жақсы оқу мен білім алу арқылы  болашақта бір маман иесі болатынына сенім білдіру.
Оқушылар мұғаліммен бірге:
Білім іздесең.
Кітаппен таныс, еңбегің еш болмайды.
Ақыл іздесең, 
Адаммен таныс,
Өнерің кеш қалмайды. 

